
Annotatsiya. Mazkur maqolada norma ijodkorligi tushunchasi, uning huquq ijodkorligidan farqli xususiyatlari, 
shuningdek, norma ijodkorligi jarayonida fuqarolar ishtirokining nazariy asoslari tahlil qilingan. Bundan tashqari, 
amaldagi qonunchilikda belgilangan huquqiy normalar asosida fuqarolarning norma ijodkorligi jarayonida ishtirok 
etishi bilan bog‘liq mavjud holatga huquqiy baho berilgan. Norma ijodkorligi jarayoniga fuqarolarni jalb qilishning 
normativ-huquqiy hujjatlar sifatiga kо‘rsatadigan ijobiy ta’sirlari hamda norma ijodkorligi jarayonida jamoatchilik 
muhokamasiga bо‘lgan obyektiv ehtiyojlar muhokama qilingan. Tizimli, muammoli va gipotetik metodlar yordamida 
olib borilgan tahlil natijasida norma ijodkorligi jarayonida fuqarolar ishtiroki bilan bog‘liq mavjud muammo va 
kamchiliklar ochib berilgan hamda ularning nazariy-huquqiy yechimlari yuzasidan takli�lar bildirilgan.    

Kalit sо‘zlar: norma ijodkorligi, huquq ijodkorligi, fuqarolar, fuqarolar ishtiroki, normativ-huquqiy hujjat.

АНАЛИЗ ТЕОРЕТИЧЕСКОЙ ОСНОВЫ УЧАСТИЯ ГРАЖДАН В ПРОЦЕССЕ НОРМОТВОРЧЕСТВА

Боймуродов Ботир Панжи ўғли
старший преподаватель 

Ташкентского государственного юридического университета 

Аннотация. В статье анализируется понятие нормотворчества, его отличия от нормотворчества, 
а также теоретические основы участия граждан в процессе нормотворчества. Кроме того, на основе 
правовых норм, установленных действующим законодательством, произведена правовая оценка текущей 
ситуации с участием граждан в процессе нормотворчества. Обсуждены положительные эффекты 
вовлечения граждан в процесс нормотворчества на качество нормативно-правовых актов и объективные 
потребности в общественном обсуждении в процессе нормотворчества. В результате анализа, 
проведенного с использованием систематических, проблемных и гипотетических методов, были выявлены 
существующие проблемы и недостатки, связанные с участием граждан в процессе нормотворчества, и 
внесены предложения по их теоретическим и правовым решениям.

Ключевые слова: нормотворчество, правотворчество, граждане, участие граждан, нормативно-
правовой акт.

ANALYSIS OF THE THEORETICAL BASIS OF PARTICIPATION OF CITIZENS IN THE PROCESS OF 
RULE-MAKING

Boymurodov Botir Panji o’g’li,
Senior teacher of 

Tashkent state university of law

Abstract. The article analyzes the concept of rule-making, its differences from law-making, as well as the 
theoretical foundations of citizens’ participation in the process of rule-making. In addition, on the basis of legal norms 
established by the current legislation, a legal assessment of the current situation with the participation of citizens in 
the rule-making process was made. The positive effects of involving citizens in the rule-making process on the quality 
of normative legal acts and the objective needs for public discussion in the rule-making process were discussed. As a 
result of the analysis carried out using systematic, problematic and hypothetical methods, the existing problems and 

shortcomings associated with the participation of citizens in the rule-making process were identi�ied, and proposals 
were made for their theoretical and legal solutions.

Keywords: rulemaking, lawmaking, citizens, citizen participation, normative legal act.

Yuqorida keltirib о‘tilganlardan kelib chiqib, 
norma ijodkorligi faoliyatini sifat jihatdan yangi 
bosqichga kо‘tarish kabi ulkan vazifaning amalga 
oshirilishida, shubhasiz, jamoaviy intellektning 
о‘rni beqiyos. Ushbu obyektiv zaruriyat allaqachon 
anglab yetilganligi va tо‘g‘ri baho berilishi ortidan 
norma ijodkorligi jarayoniga fuqarolarni jalb etish 
masalalari kun tartibidagi dolzarb masalalardan 
biriga aylanmoqda. 

Shu bilan birga, “Normativ-huquqiy hujjatlar 
tо‘g‘risida”gi О‘zbekiston Respublikasi Qonuni 
(2021) bilan norma ijodkorligi jarayoniga kirib 
kelgan yangi institut – tartibga solish ta’sirini ba-
holash ham bevosita jamoatchilik muhokamasini 
talab etishi hech kimga sir emas.   

Norma ijodkorligi jarayonida fuqarolar ishtiro-
ki masalasi bugungi kun uchun nihoyatda dol-
zarbligi va hali yangi tadqiqot obyektlaridan biri 
bо‘lganligi sababli bu boradagi asosiy tushuncha-
lar va qarashlarni ilmiy-nazariy jihatdan tahlil 
qilish hamda ijobiy natijalarni qonunchilikda aks 
ettirish bо‘yicha takli�lar ishlab chiqish ushbu ish-
ning maqsadini tashkil etadi. 

Norma ijodkorligi, mazkur jarayonga fuqa-
rolarning jalb etilishi, normativ-huquqiy hujjatlar 
loyihalari bо‘yicha jamoatchilik muhokamasi kabi 
masalalar milliy huquqshunoslik fani vakillari – Z. 
Islomov, M. Axmedshayeva, H. Odilqoriyev, M. Na-
jimov, Sh. Fayziyev, Sh. Saydullayevlar, MDH mam-
lakatlari olimlaridan Y.L. Komissarova, A.M. Buda-
yev, V.I. Voronina, Amerika va Yevropa olimlaridan 
Beth Simone Noveck, Cornelia Moser va boshqalar 
tomonidan ilmiy-nazariy hamda amaliy jihatdan 
tadqiq qilingan va turli tomonlari ochib berilgan.

Material va metodlar
Mazkur maqolada norma ijodkorligi jarayoni-

da fuqarolar ishtiroki, uning nazariy asoslari tahlil 
qilinadi, shuningdek, qabul qilinayotgan norma-
tiv-huquqiy hujjatlarning sifat jihatdan mukam-
mallashuvida, davlat organlari va fuqarolarning 
о‘zaro hamkorligining yо‘lga qо‘yilishida hamda 
fuqarolik jamiyati qurish yо‘lida ilgari surilayot-
gan amaliy harakatlarda fuqarolarning norma 
ijodkorligi jarayoniga jalb etilishi nechog‘li muhim 
ahamiyatga ega ekanligi ochib beriladi. Tadqiqot 
davomida bir qancha nazariy metodlar, jumladan, 

Kirish
Norma ijodkorligi tabiatiga kо‘ra о‘ziga xos, 

murakkab jarayon bо‘lib, qonun hujjatlarining 
hayotiy va xalqchil bо‘lishi aynan mazkur jarayon-
ga bevosita bog‘liq. Shu jihatdan sо‘nggi yillarda 
norma ijodkorligi faoliyatiga bо‘lgan yondashuvni 
tubdan о‘zgartirish, xususan, normativ-huquqiy 
hujjatlar loyihalarini ishlab chiqish jarayoniga 
keng xalq ommasini jalb qilish, bunda fuqarolar-
ning yanada faol ishtirokini ta’minlash, qolaver-
sa, zamon talablaridan kelib chiqib, sohaga aqlli 
tartibga solish elementlarini joriy etish, umuman 
olganda, norma ijodkorligi faoliyatining huquqiy 
asoslarini qayta kо‘rib chiqish va yanada takomil-
lashtirishga alohida e’tibor qaratilmoqda. 

О‘zbekiston Respublikasining Konstitutsiyasi 
qabul qilinganligining 24 yilligi munosabati bilan 
Prezidentimiz Sh. Mirziyoyev sо‘zlagan nutqida 
quyidagi �ikrlarni bildirib о‘tgan edi: “Afsuski, ho-
zirgi kunda qonunlarning islohotlar samarasiga 
ta’siri yetarlicha sezilmayapti. Ularning ijtimoiy 
munosabatlarni bevosita tartibga solishdagi roli 
pastligicha qolmoqda. ... Bu boradagi ishlarni tash-
kil etishda, avvalambor, qonun loyihalarini puxta 
va ijtimoiy munosabatlarni tо‘g‘ridan-tо‘g‘ri tar-
tibga soladigan darajada ishlab chiqish, ayniqsa, 
idoraviy hujjatlarni keskin qisqartirish zarur, deb 
hisoblayman” [1]. 

Darhaqiqat, normativ-huquqiy hujjatlar-
ning amaliyotga samarali tatbiq etilishida tо‘g‘ri-
dan-tо‘g‘ri ishlaydigan qonunlar alohida о‘ringa 
ega. Shu jihatdan “Norma ijodkorligi faoliyatini ta-
komillashtirish konsepsiyasi”da tо‘g‘ridan-tо‘g‘ri 
amal qiluvchi qonunlarni qabul qilishning sama-
rali mexanizmlarini joriy etish vazifalari belgilab 
berildi. Bu borada amalga oshirilayotgan islo-
hotlarning mantiqiy davomi sifatida 2020-yil 19-
may kuni qabul qilingan О‘zbekiston Respublikasi 
Prezidentining “Davlat huquqiy siyosatini amalga 
oshirishda adliya organlari va muassasalari faoli-
yatini yanada takomillashtirish chora-tadbirlari 
tо‘g‘risida”gi Farmonida Adliya vazirligiga ham 
ishlab chiqiladigan normativ-huquqiy hujjatlarni 
tо‘g‘ridan-tо‘g‘ri amal qiluvchi qonun loyihalari si-
fatida qabul qilish orqali ularning ulushini 20 foiz-
ga yetkazish vazifasi yuklatilganligi bejizga emas.

tizimli, muammoli hamda gipotetik va shu kabi 
boshqa metodlardan foydalanib, ilmiy asoslangan 
nazariy xulosalar chiqarildi.

Tadqiqot natijalari tahlili
Norma ijodkorligi jarayonida fuqarolar ishtiro-

ki masalasini tahlil qilishda e’tibor qaratiladigan 
dastlabki masalalardan biri norma ijodkorligi 
tushunchasining mazmun-mohiyatini о‘rganish 
va tadqiq qilish, uning rasmiy-huquqiy ta’ri�la-
rini shakllantirish hisoblanadi. Bu borada �ikr 
yuritganimizda, huquq nazariyasi va amaliyotida 
“norma ijodkorligi” tushunchasi bilan yonma-yon 
keluvchi “huquq ijodkorligi” tushunchasiga ham 
tо‘xtalishimiz, ularning о‘zaro о‘xshash va farqli 
jihatlarini muhokama qilgan holda, zaruriy xu-
losalar chiqarishimiz kerak bо‘ladi. Zero, norma 
ijodkorligi tushunchasini huquq ijodkorligidan 
farqlash zamonaviy yurisprudensiyaning muhim 
masalalaridan biri hisoblanishi kо‘pgina olimlar 
tomonidan ta’kidlangan [2].

Huquq ijodkorligi о‘z mohiyatiga kо‘ra, davlat 
irodasini qonun va qonunosti hujjatlari, umum-
majburiy xarakterga ega huquqiy qoidalar kо‘ri-
nishida aks ettiradi. Huquq ijodkorligi murakkab 
faoliyat yо‘nalishi bо‘lganligi sababli uning maz-
mun-mohiyatini tushuntirishda olimlar tomoni-
dan turlicha �ikrlar bildirilganligining guvohi 
bо‘lamiz. Jumladan, yurtimiz olimlaridan profes-
sor Z.Islomovning �ikriga kо‘ra, “huquq ijodkorli-
gi davlat faoliyatining shunday turiki, uning nati-
jasida xalq irodasi qonun maqomiga kо‘tariladi, 
huquq normasida, huquqning muayyan manba-
yida о‘z ifodasini topadi [3]”. Ushbu yondashuvda 
huquq ijodkorligi davlat faoliyatining ajralmas qis-
mi ekanligi va shu bilan birga, bunda xalq xohish 
va istaklari asosiy negiz bо‘lib qolishi ta’kidlanadi. 

Mazkur �ikrda izohlanishi kerak bо‘lgan ayrim 
jihatlar mavjudligini kо‘rsatib о‘tish mumkin. Xu-
susan, huquq ijodkorligida xalq irodasi nafaqat 
qonun, balki qonunosti hujjatlari darajasida ham 
aks etadi. Zero, muallifning о‘zi huquq ijodkorli-
gini huquq normasida, huquqning muayyan man-
bayida о‘z ifodasini topishini qayd etadi. Barchaga 
ma’lumki, qonunosti hujjatlari sirasiga kiradigan 
ijro hokimiyati organlarining normativ-huquqiy 
hujjat tusidagi qaror va buyruqlari ham huquqning 
muayyan manbayi hisoblanadi. 

Huquq nazariyasining atoqli vakillaridan biri 
X.Odilqoriyev esa huquq ijodkorligini vakolatli  
davlat  organlari  va  mansabdor  shaxslarining  

(referendum  chog‘ida – butun  xalqning) huquq  
normalarini  о‘rnatish,  о‘zgartirish,  takomillash-
tirish  va bekor qilishga yо‘naltirilgan maxsus faoli-
yatidir, deb tushuntiradi [4]. Ushbu yondashuv-
ning e’tiborli jihati shundaki, huquq ijodkorligi de-
ganda, nafaqat yangi huquq normalarini yara tish, 
balki mavjudlariga о‘zgartirish va qо‘shimchalar 
kiritish, shuningdek, ularni bekor qilishni ham 
mazkur tushuncha qamrab olishi eslatib о‘tiladi. 
Shu bilan birga, huquq ijodkorligiga nisbatan bu 
kabi yondashuv ayrim savollarni keltirib chiqara-
di: “Huquq ijodkorligi faoliyati huquq normalarini 
izohlash, sharhlash, huquq normalarining amal 
qilishini tо‘xtatib turish kabi xususiyatlarga ham 
egami?” Albatta, bu kabi savollarga beriladigan 
javoblar bahsli bо‘lishi mumkin.

Professor SH. Saydullayev esa huquq ijodkor-
ligining bevosita huquq ijodkorligi (umumxalq 
referendumi), davlat organlarining huquq ijod-
korligi, alohida mansabdor shaxslarning huquq 
ijodkorligi, mahalliy davlat hokimiyati organlarin-
ing huquq ijodkorligi kabi turlarini alohida kо‘rsa-
tib о‘tadi [5]. Bunday yondashuv anglash qiyin 
bо‘lgan tushunchaning mohiyatiga yetib borishni 
osonlashtiradi, unga nisbatan kengroq razm so lish 
imkonini beradi. Shu о‘rinda ushbu yondashuv-
ning umumnazariy xarakterga egaligi va barcha 
davlatlar huquqiy amaliyotida huquq ijodkorli-
gining yuqorida sanalgan hamma turlarini uchra-
tavermasligimizni qayd etish joiz.   

Rus nazariyachisi L. Morozova huquq ijodkor-
ligini uning quyidagi xususiyatlaridan kelib chiqib 
yoritadi:

huquq ijodkorligi davlatning monopol faoliyat 
turi bо‘lib, mazkur faoliyat bilan vakolatli davlat 
organlaridan boshqa birorta yuridik yoki jismoniy 
shaxs shug‘ullanishi mumkin emas;

huquq ijodkorligi intellektual xususiyatga ega 
bо‘lib, jamiyat ehtiyojlari, shuningdek, turli voqea 
va hodisalarni о‘rganish, tahlil qilish, anglashdan 
iborat aqliy faoliyatdir;

huquq ijodkorligi bir qancha bosqichlardan 
iborat bо‘lgan murakkab jarayon va shu sababli 
uning amalga oshirilishi maxsus qonun hujjatlari 
bilan belgilab qо‘yiladi [6].  

Shubhasiz, huquq ijodkorligi bilan shug‘ulla-
nish vakolati davlatga, yanada aniqroq qilib ayt-
ganda, aniq belgilab qо‘yilgan muayyan davlat 
organlari yoki mansabdor shaxslarigagina top-
shirilgan. Barcha uchun umummajburiy bо‘lgan 

xulq-atvor va yurish-turish me’yorlarini belgilab 
beruvchi huquqiy normalarni ayrim tashkilotlar 
yoki jismoniy shaxslarning qabul qilishi aslo mum-
kin emas. Qolaversa, huquq ijodkorligi nisbatan 
uzoqroq davom etadigan, bir necha bosqichlardan 
iborat yuksak intellektual salohiyat talab etadigan 
faoliyat bо‘lganligi uchun mazkur faoliyat bilan 
professional shug‘ullanish talab etiladi.

V. Nersesyansning qarashlariga kо‘ra, norma 
ijodkorligi jarayoni deganda, yangi huquqiy nor-
malarni yaratish, shuningdek, ularni takomillash-
tirish, о‘zgartirish yoki bekor qilishga qaratilgan 
davlatning huquqiy faoliyati tushuniladi [7]. Olim 
yuqoridagi yondashuvi orqali norma ijodkorligi-
ni davlatning muhim funksiyalaridan biri bо‘lgan 
huquqiy faoliyat bilan bog‘laydi. 

Sо‘nggi yillarda nazariya va amaliyotda huquq 
ijodkorligi tushunchasi bilan birga norma ijod-
korligi tushunchasi ham qо‘llanila boshladi.  Nor-
ma ijodkorligi tushunchasiga nisbatan ikki xil – 
nazariy va rasmiy huquqiy yondashuvlar mavjud-
ligini qayd etib о‘tish joiz. 

Nazariy jihatdan olib qaraydigan bо‘lsak, nor-
ma ijodkorligi nihoyatda keng qamrovli tushuncha 
ekanligiga guvoh bо‘lamiz. Ma’lumki, jamiyatda 
turli xil munosabatlar bо‘lgani kabi ularni tartib-
ga soluvchi normalar ham turlichadir. Normalarni 
ularning tartibga solish predmetidan kelib chiqib, 
texnik va ijtimoiy guruhlarga bо‘lish mumkin. 
Texnik normalarning vazifasi sifatida insonlar va 
tashqi olam, ya’ni tabiiy hodisalar, elektronika vo-
sitalari, umuman olganda, inson va jonsiz pred-
metlar о‘rtasidagi aloqalarni muvo�iqlashtirishni 
keltirib о‘tish mumkin [8]. Bir sо‘z bilan aytganda, 
texnik normalar insonlar va tashqi dunyoning jon-
siz predmetlari, voqea va hodisalar bilan bо‘ladi-
gan munosabatlarning eng maqsadga muvo�iq tar-
tibini kо‘rsatib beradi.

Bugungi kunda texnik normalar texnik regla-
mentlar, standartlashtirishga doir normativ 
hujjatlar, sanitariya, veterinariya, veterinari-
ya-sanitariya, �itosanitariya normalari va qoida-
lari, shaharsoz lik normalari va qoidalari, ekologik 
normalar va qoidalarda aks etishini kuzatishimiz 
mumkin.

Ijtimoiy normalar insonlar va ularning birlash-
malari о‘rtasida yuzaga keladigan munosabatlarni 
tartibga solishga qaratilgan bо‘lib, jamiyat a’zola-
rining  о‘zaro aloqalarini tartibga solish vositasi 
sifatida maydonga chiqadi. Ijtimoiy normalarning 

bir qancha turlari mavjud, jumladan, odat, axloq, 
diniy, korporativ va huquqiy normalar. Albatta, 
mazkur ijtimoiy norma turlari о‘zaro chambarchas 
bog‘liq bо‘lib, jamiyat hayotida ularning bir-birini 
tо‘ldirishiga guvoh bо‘lishimiz mumkin [9]. 

Nazariy jihatdan norma ijodkorligi tushun-
chasining mohiyatiga oid �ikrlarni umumlashtirib, 
xulosa qiladigan bо‘lsak, norma ijodkorligi tu-
shunchasi yuqorida keltirib о‘tilgan barcha tur-
dagi normalar, u xoh texnik norma bо‘lsin, xoh 
ijtimoiy normaning qaysidir bir turi bо‘lsin, bar-
chasini qamrab oladi, ya’ni normani yaratish, 
о‘zgartirish yoki bekor qilishdan iboratdir. Shu ji-
hatdan norma ijodkorligi tushunchasi huquq ijod-
korligi tushunchasidan kengroq ekanligiga guvoh 
bо‘lishimiz mumkin. Sababi norma ijodkorligi 
tushunchasi normaning nafaqat huquqiy, balki 
qolgan barcha turlarini ham qamrab oladi. Nor-
ma ijodkorligi – bu nafaqat davlatning huquqiy 
faoliyati, balki jamiyatdagi barcha normalarning 
shakllanish jarayonini ham anglatadi. Ushbu ja-
rayonda turli korporatsiyalar, siyosiy partiyalar, 
diniy tashkilotlar ishtirok etadi [10]. Bu esa ayrim 
olimlar tomonidan ilgari surilayotgan “Huquqiy 
norma ijodkorligi” atamasining paydo bо‘lishiga 
olib kelmoqda [11]. Sababi norma faqat huquqiy 
bо‘lmasligi mumkin. Shu jihatdan yuridik texnika 
qoidalariga amal qilgan holda, har bir tushuncha 
yagona ma’noda ishlatilishini ta’minlash kо‘zda 
tutilmoqda. 

Shuningdek, norma ijodkorligi tushunchasi-
ga nazariy yondashuv bilan birga endilikda ras-
miy-yuridik jihatdan ham munosabat bildirishimiz 
mumkin. О‘zbekiston Respublikasi Prezidentining 
2017-yil 7-fevraldagi Farmoni bilan tasdiqlangan 
“2017–2021-yillarda О‘zbekiston Respublika-
sini rivojlantirishning beshta ustuvor yо‘nalishi 
bо‘yicha Harakatlar strategiyasi”da birinchi marta 
norma ijodkorligi tushunchasi rasman qо‘llanildi 
va unga nisbatan yangicha qarashlarni belgilab 
berdi. Harakatlar strategiyasi asosida О‘zbekiston 
Respublikasi Prezidentining 2018-yil 8-avgust-
dagi Farmoni bilan “Norma ijodkorligi faoliyatini 
takomillashtirish konsepsiyasi” tasdiqlandi. Kon-
sepsiyadan joy olgan kо‘pgina yangiliklar qatori-
da norma ijodkorligi tushunchasi haqida xulosa 
chiqarishga imkon beruvchi ayrim jihatlarni qayd 
etish о‘rinli. Jumladan, norma ijodkorligi faoli-
yati о‘z ichiga barcha turdagi normativ-huquqiy 
hujjatlar, qonun va qonunosti hujjatlarini qabul 

qilish, о‘zgartirish yoki ularni bekor qilish kabi 
elementlarni qamrab olishi qayd etilganligini 
kо‘rishimiz mumkin [12]. 

Amaldagi birorta rasmiy hujjatda norma ijod-
korligi tushunchasiga ta’rif berilmagan bо‘lsa-da, 
yuqoridagilardan kelib chiqib, shunday xulosa 
qilishimiz mumkin: “Norma ijodkorligi – bu vako-
latli davlat organlari va mansabdor shaxslar yoki 
fuqarolar tomonidan bevosita (referendum orqa-
li) normativ-huquqiy hujjatlarni tayyorlash, qabul 
qilish, ularga о‘zgartirish va qо‘shimchalar kiri-
tish, shuningdek, ularni bekor qilishga qaratilgan 
faoliyatdir”.

Fuqarolarning davlat hokimiyati va boshqa-
ruvi sohasida ishtirok etishi masalasi qadimdan 
muhim siyosiy-huquqiy jarayon sifatida kо‘plab 
olimlarni о‘ylantirib kelgan. Zero, bu demokra-
tiyaning asosiy va muhim shartlaridan biridir. 
Shu sababli sо‘nggi yillarda mamlakatimizda 
fuqarolik jamiyati institutlarini rivojlantirish 
va mustahkam lash, ularning erkin va samarali 
faoliyat yuritishlariga sharoit yaratish, davlat 
organlarining fuqarolar bilan yaqin hamkor-
ligini yо‘lga qо‘yish, xususan, bunda davlat or-
ganlari faoliyati ustidan jamoatchilik nazoratini 
joriy etish yuzasidan bir qator ishlar amalga os-
hirildi.

Norma ijodkorligi faoliyatida fuqarolar ishtiro-
ki masalasida fuqaro tushunchasi markaziy о‘rin-
da turganligi sababli mazkur tushunchaning 
nazariy va huquqiy tomonlarini tahlil qilish hamda 
norma ijodkorligi sohasida qо‘llanilishining о‘ziga 
xos tomonlarini ochib berish birlamchi masalalar-
dan biri hisoblanadi. 

Fuqaro tushunchasi haqida gap ketganda, 
shaxs va davlat о‘rtasidagi siyosiy huquq va maj-
buriyatlar aks etgan munosabatlar tushuniladi. 
Albatta, ushbu tushuncha kо‘proq siyosiy-huquqiy 
atama sifatida rasmiy doirada qо‘llanilganligi sa-
babli uning ma’nosiga tо‘xtalganda, etimologik 
jihatdan yondashish maqsadga muvo�iq emas. 
О‘zbek tilining izohli lug‘atlarida ham uning 
bir qan cha  ma’nolari ajratib kо‘rsatiladi: 1) bi-
ror mamlakatning doimiy (muayyan yuridik 
huquqlarga ega bо‘lgan) aholisi, grajdanlar; 2) 
umuman, oddiy xalq, omma; 3) oddiy, qashshoq 
qora xalq vakili [13]. Ayrim olimlar ushbu tushun-
chaning etimologik kelib chiqishi va sо‘zma-sо‘z 
ma’nosiga urg‘u qaratib, uni muqobil variantlarga 
о‘zgartirish haqida �ikr bildirishadi [14].  

Biroq bu masalaga О‘zbekiston xalq shoiri, 
marhum Erkin Vohidov quyidagicha yondashish 
kerakligini ilgari surgan edi: “Kelib chiqishi faqir 
bо‘lgan fuqaroning bugungi sohiblik maqomi, 
yurt egasi darajasiga kо‘tarilgani ana shu tarix-
ni eslatadi. Farq shuki, fuqaro hozirgi maqomga 
qadam-baqadam kо‘tarilgan. Faqirlik – tobelikka, 
tobelik darajama-daraja yuqorilab, avval xojaning 
fuqarosi, sо‘ng amir-u sultonning, bora-bora mam-
lakatning fuqarosi qadar yetib kelgan. Bir qо‘li bi-
lan ruscha grajdanin, ikkinchi qо‘l bilan inglizcha 
sitizen sо‘zlarini mahkam ushlab, dunyo sahnida 
mag‘rur turibdi. Zotan grajdanin ham, sitizen ham 
о‘zlarining avvalgi shaharlik degan ma’nolarini al-
laqachon tark etganlar” [15].

О‘zbekiston Respublikasining “О‘zbekiston 
Respublikasining fuqaroligi tо‘g‘risida”gi qonuni-
da (2020) О‘zbekiston Respublikasida fuqarolik 
shaxsning davlat bilan о‘zaro huquqlari, majburi-
yatlari va javobgarligi yig‘indisida ifodalanadigan 
hamda inson qadr-qimmati, asosiy huquqlari va 
erkinliklarini e’tirof etish hamda hurmat qilish-
ga asoslanadigan doimiy siyosiy-huquqiy aloqa-
sini belgilashi mazmunidagi norma belgilangan. 
Qonunda ham fuqaro tushunchasiga nisbatan si-
yosiy-huquqiy kategoriya sifatida yondashilgan va 
unga berilgan ta’rif shakllantirilayotganda, chet el 
fuqarosi yoki fuqaroligi yо‘q shaxslardan farqlash-
ga harakat qilingan [16].

Shuni alohida ta’kidlash о‘rinliki, fuqa-
ro tu shunchasi rasmiy yuridik ma’noda ham 
qо‘llanilayotgan huquq sohasining xususiyatidan 
kelib chiqib turlicha yondashishni talab etadi. 

О‘zbekiston Respublikasining Konstitutsiyasi 
8-moddasida О‘zbekiston xalqini millatidan qat’i 
nazar, О‘zbekiston Respublikasining fuqarolari 
tashkil etishi belgilab qо‘yilgan. Shuningdek, Bosh 
qomusimizda ayrim shaxsiy huquq va erkinliklar-
da hamda siyosiy huquqlarda ushbu atamadan 
foydalanilgan. Ya’ni konstitutsiyaviy huquqiy mu-
nosabatlarda fuqaro sо‘zi aynan bir davlatga te-
gishli jismoniy shaxsga nisbatan ishlatilsa, fuqaro-
lik huquqiy munosabatlarida esa fuqaro deganda, 
О‘zbekiston Respublikasining fuqarolari, boshqa 
davlatlarning fuqarolari, shuningdek, fuqaroligi 
bо‘lmagan shaxslar tushuniladi. 

Yuqoridagilardan kelib chiqib, norma ijodkor-
ligi faoliyatida fuqarolar ishtiroki masalasi haqi-
da gapirilganda, aniq yondashuvni shakllantirib 
 olish zarur. Buning uchun masalaga bir qancha 

rakurslardan turib baho berish lozim. Ya’ni norma 
ijodkorligi faoliyati davlat suverenitetining ajral-
mas bо‘lagi bо‘lgan davlat hokimiyatini amalga 
oshirishning asosiy vositasi, davlatning xalq iro-
dasini ifoda etish shakli va muhim siyosiy-huquqiy 
jarayon hisoblanadi.

Norma ijodkorligida fuqarolarning ishtiroki 
qabul qilinayotgan normativ-huquqiy hujjatlarga 
qay darajada ta’sir etishini anglatadi.

Yuqoridagilardan kelib chiqib, norma ijod-
korligi faoliyatida fuqarolar ishtiroki masalasida 
faqat О‘zbekiston Respublikasining fuqarolari 
tushunilishi maqsadga muvo�iq. Norma ijodkor-
ligi davlat hokimiyatini amalga oshirishning eng 
asosiy shakllaridan biri bо‘lganligi sababli ushbu 
muno sabatlarda xorijiy fuqarolar, shuningdek, 
fuqa roligi bо‘lmagan shaxslarning ishtirok etishi 
davlat xavfsizligi va ichki suverenitetiga salbiy 
ta’sir kо‘rsatishi mumkin. 

Bundan tashqari, tadqiqot ishida fuqarolar-
ning mamlakatning oddiy fuqarosi sifatida 
ishtirok etishi tahlil qilinadi. Shaxslar bir vaqt-
ning о‘zida fuqaro bо‘lish bilan birga, maxsus 
bilim, kо‘nikma va tajribalariga kо‘ra mutaxas-
sis yoki ekspert, shuningdek, egallab turgan la-
vozimiga kо‘ra vakolatli subyekt sifatida ham 
norma ijodkorligi faoliyatida ishtirok etishi 
mumkin. Biroq tadqiqot obyektini tashkil etadi-
gan munosabatlar jamiyatning bir a’zosi sifatida 
alohida individlar, oddiy fuqarolarni nazarda tu-
tadi.

Norma ijodkorligi jarayonida fuqarolar ishtiro-
ki tushunchasi keng qamrovli, murakkab tash-
kiliy-huquqiy mexanizm orqali amalga oshiriladi-
gan, fuqarolardan yuksak huquqiy ong va huquqiy 
madaniyat talab etadigan, о‘zida axborotdan, jum-
ladan, huquqiy axborotdan foydalanish huquqi-
ning amalda ta’minlanishini aks ettiradigan ho-
disani anglatadi.

Fuqarolarning norma ijodkorligi jarayoni-
dagi ishtiroki tushunchasi о‘zida bir qancha ele-
mentlarni ifodalaydi:

muhokamasi olib borilayotgan norma-
tiv-huquqiy hujjatlar loyihalaridan xabardorligi;

qonunchilik tashabbusi huquqiga ega subyekt-
lar orqali qonun loyihalarini ishlab chiqishlari va 
Oliy Majlis Qonunchilik palatasiga taqdim etishlari;

normativ-huquqiy hujjatlar loyihalari ning 
muhokamasida onlayn yoki o�layn rejimda ishtirok 
etishlari;

muayyan bir normativ-huquqiy hujjat yuzasi-
dan ariza, taklif va shikoyat kо‘rinishida vakolatli 
davlat organlariga murojaat qilishlari;

ixtiyoriy tarzda bepul yoki fuqaroviy shart-
nomalar asosida normativ-huquqiy hujjat lo-
yihalarini ishlab chiquvchi ishchi guruh tarkibida 
ishtirok etishlari;

jamoatchilik nazorati subyektlari sifatida qabul 
qilinayotgan normativ-huquqiy hujjatlarda, qaror-
larda, shuningdek, davlat, tarmoq va hududiy das-
turlarida jamoatchilik manfaatlari, jamoatchilik 
�ikrini hisobga olishda ishtirok etishlari;

referendum yо‘li bilan bevosita norma-
tiv-huquqiy hujjatni qabul qilishlari.

Garchi qonunchilikda fuqarolarning norma 
ijodkorligi jarayonidagi ishtiroki masalasi tо‘g‘ri-
dan-tо‘g‘ri alohida normada belgilanmagan bо‘lsa-
da, fuqarolar normativ-huquqiy hujjatlar qabul 
qilinishida u yoki bu kо‘rinishda ishtirok etadilar. 
Mana shunday tarqoq va tizimlashtirilmagan ho-
disaning samaradorligini oshirish hamda yanada 
takomillashtirish norma ijodkorligi sohasidagi 
ustuvor vazifalardan biridir. Norma ijodkorligida 
fuqarolarning ishtiroki masalasi kompleks yon-
dashuvni talab etadigan tadqiqot predmetlaridan 
hisoblanadi. Uning amaliyotda ishlash mexanizmi 
quyidagilar bilan chambarchas bog‘liqligini kuza-
tish mumkin:

davlat hokimiyati va boshqaruvi organlari 
faoliyatining ochiqligi;

davlat hokimiyati organlari, mansabdor shaxs-
larning mas’ulligi va javobgarligi;

huquqiy axborotni tarqatish;
axborot erkinligining amalga oshirilishi;
huquqiy ong va huquqiy madaniyatni yuksal-

tirish;
fuqarolar murojaatlari huquqining kafolati.
Norma ijodkorligi faoliyatiga fuqarolar 

ishtiroki institutining kirib kelishiga nisbatan eh-
tiyoj paydo bо‘lishining bir necha sabablari mav-
jud.

Birinchidan, huquq mohiyati tо‘g‘risidagi ijti-
moiy nazariyaga kо‘ra, norma ijodkorligi faoliya-
tiga mavjud ijtimoiy munosabatlarning xususi-
yatlari, shuningdek, bu ijtimoiy munosabatlar 
subyekt larining dunyoqarashi, xarakteri va kay�i-
yatidan kelib chiqqan holda yondashilgandagina 
huquq jonli xarakter kasb etadi [17]. Aks holda, 
u rasmiy qog‘ozdagi qaydligicha qoladi. Shu sa-
babdan amaliyotda tо‘g‘ridan-tо‘g‘ri ishlaydigan 

qonunlar hamda sifatli va samarali qonunosti 
hujjatlarini qabul qilishga norma ijodkorlari jami-
yat a’zolari bilan yaqindan hamkorlikni yо‘lga 
qо‘ygandagina erishilishi mumkin. 

Ikkinchidan, fan va texnologiyalarning kun-
dan-kunga tobora rivojlanib borishi ularning 
natijalari kirib borgan munosabatlarning mu-
tanosib ravishda murakkablashishiga olib kel-
moqda. Texnologiyadagi innovatsiyalar shu da-
rajada shiddatli tus olmoqdaki, ularni tushunish 
va huquqiy baho berish uchun maxsus tayyorgar-
likdan о‘tish ayrim hollarda vakolatli subyektlar 
uchun imkonsiz ishga aylanmoqda. Ya’ni bunday 
sharoitda norma ijodkoridan hamma narsani 
bilish talab etiladi va bu amalda, haqiqatan ham, 
imkonsiz ishdir. Jumladan, asosida sun’iy intel-
lekt yotgan barcha kash�iyotlarning (haydovchi-
siz mashinalar, robotlar, internetdagi ijtimoiy 
tarmoqlar) kundalik hayotimizga faol tatbiq et-
ilishi ularni maqsadga muvo�iq tarzda tartibga 
soluvchi normalarning samarali tizimini yaratish 
zaruriyatini keltirib chiqar moqda. 

Shuningdek, iqlim о‘zgarishidan tortib 
immig ratsiya masalalariga qadar sohalardagi 
muno sabatlarni tartibga solish bо‘yicha aniq va 
ishonch li ma’lumotlar yо‘q. Vakolatli subyektlar 
faqat mavjud ma’lumotlar bilan cheklanmoqda.  
Bular bо‘yicha norma ijodkorlarida aniq tasavvur 
yо‘q. Bu esa norma ijodkorligi jarayoniga katta ja-
moaviy aqlni jalb qilish tendensiyasiga chaqiriq 
sifatida yangramoqda.    

Shunday qilib, yangiliklarni rag‘batlantirish 
va yangi ish о‘rinlarini yaratish bilan bir vaqtda 
jamoatchilikni himoya qiladigan siyosat va qonun-
chilikni ishlab chiqish kо‘proq ma’lumot va tajri-
baga ega bо‘lishni talab qiladi. Shu jihatdan nor-
mativ-huquqiy hujjatlarni ishlab chiqish yanada 
moslashuvchan va samarali bо‘lishi uchun hamda 
norma ijodkorligi sifatini yaxshilash maqsadida 
kengroq tajriba va turli xil qarashlarga ega bо‘lgan 
keng omma bilan muloqotning yо‘lga qо‘yilishi 
muhimdir. 

Ilm-fan va texnologiya yutuqlari yashash 
tarzimizni tubdan о‘zgartirib yuborishi tabiiy. 
Kо‘pchiligimiz tushunmaydigan va nazorat qi-
lishimiz qiyin bо‘lgan texnologik tizimlarga 
bо‘ysunib qolmasligimiz uchun davlat organlarini 
jamoaviy intellegensiya bilan bog‘laydigan plat-
formalarga zaruriyat har qachongidan ham ortib 
bormoqda. 

Uchinchidan, dunyo miqyosida kuzatilayotgan 
tendensiya – bu aholining hukumatga nisbatan 
ishonchining tobora pasayib borayotganligidir. 
2018-yilda sо‘rov о‘tkazilgan 28 mamlakat aholisi 
orasida hukumatga bо‘lgan ishonchning о‘rtacha 
darajasi 28 foizni tashkil qilgan [18].

  Turli xil manbalardan ma’lumotlar olish va 
ularni kо‘pchilik ishtirokida qayta ishlash qonun-
chilik sifatiga ijobiy ta’sir kо‘rsatishi, shubhasiz. 
Ommaviy maslahatlashuvlar, albatta, yangi tu-
shuncha emas. Bu boradagi xorij tajri basiga na-
zar soladigan bо‘lsak, Amerika Qо‘shma Shtatla-
rida 1946-yildayoq qabul qilingan qonun hujjat-
lariga fuqarolar tomonidan sharh berish huquqi 
kafolatlangan edi. Biroq bu qabul qilingan qonun 
hujjatlariga nisbatan tatbiq etilib, qonun hujjatla-
rining loyihalari, ularga о‘zgartirish va qо‘shim-
chalar kiritishga amalda hech qanday ta’sir 
о‘tkazmas edi [19]. 2013-yilda Finlandiyada yо‘l 
harakati qoidalari bilan bog‘liq munosabatlarni 
tartibga solishga qaratilgan qonun loyihasi bir 
necha bosqichga asoslangan fuqarolar ishtiroki 
orqali ishlab chiqilgan va bu amaliyot samarasi 
butun dunyo tomonidan e’tirof etilgan edi [20]. 

Jamiyatda huquqiy ong va huquqiy madani-
yatning yuksalib borishi, fuqarolarning jamiyat 
va davlat ishlaridagi faolligining ortishi natijasida 
mazkur institutning yanada hayotiy ahamiyat kasb 
etayotganligiga guvoh bо‘lish mumkin.

Shuni ta’kidlash kerakki, bu jarayon norma 
ijodkorlari ish uslubining о‘zgarishiga olib keladi. 
Ular endilikda muammoni chuqur anglab yetish 
va uni keng xalq ommasiga aniq qilib tushuntirib 
berishga harakat qilishlari kerak. Sababi fuqaro-
lar ishtiroki shunchaki muayyan masala bо‘yicha 
ovoz berish va ularni umumlashtirish emas, balki 
yangi g‘oyalarni qabul qilish va ularni tahlil qilish-
dan iboratdir. 

Xulosalar
Yuqoridagi tahlillarga asoslanib, norma ijod-

korligi jarayonida fuqarolar ishtiroki quyidagi ijo-
biy xususiyatlarga ega ekanligini ta’kidlash о‘rinli:

�ikr va qarashlari davlat hokimiyati vakil-
lari tomonidan tinglanishi va qabul qilinayotgan 
qonunchilik hujjatlarida aks etishi bilan bog‘liq 
fuqarolarning ruhiy-ijtimoiy faolligini oshiradi;

norma ijodkorligi jarayonining sifat jihatdan 
yuqori darajaga kо‘tarilishini ta’minlashga xiz-
mat qiladigan kuchli jamoaviy intellektni shakl-
lantiradi;

normativ-huquqiy hujjatlar loyihalari muhoka-
masida kо‘proq va kengroq doiradagi masalalarni 
qamrab olish imkonini beradi;

fuqarolarning hokimiyat va boshqaruv organla-
riga nisbatan ishonchining ortishiga sabab bо‘ladi;

norma ijodkorligi jarayoni qonuniyligining 
mustahkamlanishi hamda qabul qilinayotgan nor-
mativ-huquqiy hujjatlarga nisbatan vakolatli sub-
yektlar va fuqarolarning birgalikdagi javobgarli-
gining yuzaga kelishiga olib keladi;

fuqarolar tomonidan davlat hokimiyati va 
boshqaruv organlari faoliyatiga tо‘g‘ri va xolisona 
baho berilishi hamda bu orqali hukumatga nis-
batan ongli hurmat ruhini paydo qiladi;

fuqarolarning qonuniy manfaatlarini ifoda 
etish platformasi bо‘lib xizmat qiladi;

norma ijodkorlarining ochiqligi va hisobdor-
ligini yanada orttiradi.

Olimlar norma ijodkorligi jarayonida fuqa-
rolarning ishtiroki kо‘pgina ijobiy tomonlari bilan 
birga, ayrim kamchiliklardan ham xoli emasligini 
ta’kidlashadi:

amalga oshirilishi haqiqatda imkonsiz tak-
li�larning kо‘p berilishi;

normativ-huquqiy hujjatlarni tayyorlash va 
qabul qilish jarayonining sekinlashishi;

fuqarolarning norma ijodkorligida turli shakl-
larda ishtirok etishi qо‘shimcha byudjet mablag‘la-
rini talab etishi [21]. 

Norma ijodkorligi jarayonida fuqarolar ish-
tirokini yanada rivojlantirish va bu orqali sama-
rali normativ-huquqiy hujjatlar tizimini yaratish-
da quyidagi taklif va tavsiyalar ilgari suriladi:

1. Bu boradagi barcha asosiy tushunchalarning 
ilmiy-nazariy ta’ri�larini ishlab chiqish va qonun-
chilikda aks ettirish lozim;

2. Norma ijodkorligi jarayonida fuqarolarning 
samarali ishtirokini ta’minlash maqsadida jamiyat-
ning huquqiy ongi va huquqiy madaniyatini yuk-
saltirish borasida tizimli ishlarni amalga  oshirish, 
jumladan, fuqarolarga norma ijodkorligini amalga 
oshirish bilan bog‘liq zarur bilim va ma’lumotlarni 
taqdim etish mexanizmini joriy etish zarur.

3. Barcha turdagi normativ-huquqiy hujjatlar 
loyihalarini ishlab chiqishda fuqarolar ishtiroki-
ni ta’minlash maqsadida norma ijodkorligining 
raqam lashtirish jarayonini nihoyasiga yetkazish 
maq sadga muvo�iq.  

